
ژمارە )1157(  742018/2/6

نگ
ورە
نگا
رە

هاوسەرێكی بە جۆش و هەست بەرز بە
ئەو ئافرەتانەی خاوەن هاوسەرن، هەمیشە دەیانەوێت كەسێكی بەسوود و خۆشیبەخش بن بۆ خۆشەویست و هاوسەری 
خۆیان، هەر بۆیە هەرچی هەنگاوی جوان و سەرنجڕاكێشە بۆ بەرامبەرەكەیان دەیكەن، تا ببنە جێگەی خۆشەویستی و 
رەزامەندیی هاوسه ریان، هەندێ لەو زانیارییانە رەنگە بە گوێی ئافرەتان نەكەوتوون كە وادەكەن هاوسەر و ئەویندارێكی 

بەجۆش و هەست بەرز بن، لێرەوە ئاشنایان بن: 
هەردەم دەم بە خەندە و لێو بە زەرەدەخەنە بە، ئەگەر لە كاتی كێشە و ناكۆكیشدا رووبەڕووی یەكتر بوونەوە، هەوڵبدە 
ئارام و لەسەرخۆ بیت. هەست و دەروونت لە كێشە و گرفتەكانی پێشوو خاڵی بكەوە و لە بیریان بكە. متمانەت بە خۆت 
بێت و گۆڕانكاری لە خۆت و جلوبەرگ و شێوازی رەفتارت بكە. ماوە ماوە بەسەرهاتی خۆش و شتی خۆتان بە بیر 
خۆشەویست و هاوسەرت بهێنەوە، تا بزانیت تۆ بۆ ئەو گرنگیت. گاڵتە و قسەی خۆش و یاریكردنیش كەسێكی هەست 

بەرزت لێ دەردەچوێنێت. هەندێ جار لە رەسمیات و نەریت دوور بكەوە و رەفتاری سەرنجڕاكێش بكە. 

مۆدی ئەڵقەكانی پەنجەو دەستگیرانداری
ئەڵقە، هێمای خۆشەویســتی و گرێبەستی نێوان دوو كەسە، 
لە ســەرەتای بەیەك گەیشــتنیان وەك سیمبولێكی خۆشەویستی 
و هەســت بۆ یەكتر لە پەنجە دەكرێت، جگە لەوەی ســومبلێكە، 
جوانــكاری  ئێكسســواری  پارچەیــەك  وەك  ئێســتا  هەروەهــا 
هاوشــێوەی ئێكسســوارەكانی دیكــەی وەك: ملوانكــە و گوارەو 
بازن و ئەنگوســتیلە بەكاردێت، كچانی دەســتگیراندار و خانمان 
لە سەروبەندی زەماوەند لە پەنجەی دەكەن، بۆیە تا ئەڵقەیەكی 
نایاب و سەرنجڕاكێشت لە پەنجە بێ، دەبیتە جێگەی سەرنجی 
هەمووان و هەر یەكە پرســیار لە جوانی و ناســكیی ئەڵقەكەت 
دەكات، ئەو هەنگاوەش بەم جۆرە دێتە دی كاتێك رێنماییەكانی 
)گرانــت مۆبلــی( پســپۆڕی بەرد و ئێكسســوارەكان لە به رچاو 

بگریت كە دەڵێ: لە مۆدە دانراو و هەڵبژێردراوەكانی ئەڵقەكان 
بــۆ ســاڵی )2018( ئــەو شــێوازانە بوونەتــە جێگــەی ســەرنج، 
ئەڵقەی رازاوە بە بەردین، هەروەها مۆدی ئەڵقەی )3( بەردین، 
یەكێكــە لــە جوانتریــن ئەڵقــەكان، هەروەهــا ئەڵقەكانی شــێوەی 

هێلكەیــی نایــاب دەبن لە پەنجە، مۆدی ئەڵقەی مس و زیو 
و زێــڕ، نــاوازەن ئەگــەر رەنگــی و بریقــەدار بــن، ئەڵقەی 

رەنگ زەرد، ئەڵقەی رەنگ زەرد و پەمەیی تێكەڵ، 
ئەڵقەی باریك و ســەرگەورە، واتە بەشــی بەردین 

و نەخشــەكەی گەورەتر بێت لە قەدەكەی، لە 
كۆتــا مۆدەشــدا، ئەڵقەی نەخشــدار و بە 

بریقــە جوانتریــن مۆدەكانی ئەڵقەی 
)2018( دەبن. 

چۆن هەمیشە بۆن و بەرامی ماڵەكەت خۆش دەكەیت؟
ئەگــەر دیكۆرێكــی نایــاب و چەندیــن كەرەســتە و كەلوپەلــی بــە نرخ له  ماڵه كــەت هەبێت، كاتێــك میوان و دەستەخوشــكان و خزمانت 
ســەردانت دەكــەن، هەســت بــە بۆنــی ناخۆشــی ماڵەكەت بكەن، كەواتــە نە كارامە و نە خاتوونــی، هەر بۆیە رەنگە باسیشــت بكەن لەوەی 
نەتتوانیوە بۆن و بەرامی ماڵەكەت خۆش بكەیت، پێگەی )بۆت شۆگەر( چەندین هەنگاو و رێنمایی بۆ بۆنخۆشكردنی ماڵەكەت بڵاو 

کرووه ته وه  که  ئه مانه ن:
پێویســتە بەیانیان زۆربەی پەنجەرەكانی ماڵ بكەیتەوە، تا هەوای نێوماڵەكەت بگۆڕێت، بەتایبەت ئەو شــوێنانەی 

كە لێی خەوتوون یان كەرەســتە و خواردنی تیادایە، ئەگەر هەســتت كرد لە بەشــێكی ماڵەكەت بۆنی 
ناخۆش دروســت دەبێ، هەوڵبدە كەرەســتەی دژە بۆن و لەناوبەری بۆنی ناخۆش دابنێیت. پاك و 
خاوێنــی ماڵەكــەت هۆكارێكــە بۆ دەرنەكەوتنی بۆن و بۆنی ناخۆشــیش ناهێڵێت. ئەگەر بۆت 
كــرا ئامێرێكــی هــەوا پاككــه رەوە لــە ماڵەكەت دابنــێ. ئامادەكردنی خــواردن و ناندێن، 
هۆكارێكە بۆ بڵاوبوونەوەی بۆنی ئاگر و رۆن و كەرەستەكان، بۆیە كاتێك خواردن 
ئامــادە دەكەیــت، دەرگای ژووری چێشــت بــا كــراوە بێــت، هەروەهــا ئامێری 

ســاحبەی هــەوا بە ئیش بخــە. هەوڵبدە گوڵ و گوڵدانی سرووشــتی 
لــە ماڵەكــەت دابنێیــت، ماوە ماوە تــەواوی بەرگ و 

پەڕی كەرەستەكانی ماڵ بشۆ. 

هەنگاوەكانی فراوانكردنی دیكۆری ماڵەكەت
رووبــەری زۆربــەی خانــوو و ماڵــەكان لــە تــەواوی جیهــان 
و كوردســتانیش بچووكــە و هێنــدە گــەورە نیــن تــا بــە دڵ و 
هەســتی خــۆت كەرەســتە و كەلوپەلەكانــی تێــدا دابنێیت، بەم 
هۆیــەوە پســپۆڕانی دیكــۆر، هەوڵبــدەدەن زۆرترین كەرەســتە و 
كەلوپــەل لــە ماڵەكان جێگە بكەنــەوە، بەبێ ئەوەی كاریگەری 
لەســەر تەســككردنی رووبەر و پانتایی ماڵ هه بێت. گۆڤاری 
)ئیل( زانیاری لەســەر ئەو رێكارانە خستۆتەڕوو، تا رووبەری 
ماڵەكــەت گەورەتــر و فراوانتــر نیشــان بدات، تەنانــەت ئەگەر 

خانووەكەشت بچووك بێت، له وانه : 
- رەنگــی دیكــۆر: رەنــگ كاریگــەری لەســەر فراوانكردن 
و گــەورە نیشــاندنی دیكــۆری نێو ماڵەكەت هەیــە، هەر بۆیە 
پێویســتە رەنگە كاڵ و كراوەكان لە دیكۆری ماڵەكەتدا بەكار 

بهێنیت وەك: بێجی، سپی، زەردی كاڵ، شین، رەساسی. 
- تابلــۆ و وێنــە: هەوڵبدە گەورەتریــن تابلۆ و وێنەی دیوار 

هەڵواسیت، بە مەرجێك لەلایەكی دیوار هەڵیواسە، كە وێنەی 
دیكەی نەبێت و بەمەش دیكۆرێكی گەورەت پێدەبەخشێت.

- كەرەســتەی بچووك: ناكرێت كەرەســتەو كەلوپەلی گەورە 
لــە خانــووە بچووكەكــەت دابنێیــت، هەوڵبــدە كەرەســتەكان یان 
بچووك بن، یان نزم بن، بۆ نموونە: تاخمێك قەنەفەی بچووك، 

یان نزم هەڵبژێرە. 
- هەڵگرتنــی كەلوپــەل: لــە جێگــەی دانانــی كانتــۆر، یان 
كۆگایەكــی بچــووك بــۆ كتێــب و شــتی لاوەكــی، دەتوانیــت 
رەفێكــی هەڵواســراوی ســەر دیــوار دروســت بكەیــت و هەموو 
كەرەستەكان لەوێ دابنێیت كە جێگەش ناگرێت و دیكۆرێكی 

نایابیش دەبەخشێت. 
- ســتوونی و ئاســۆیی: هەوڵبدە زۆربەی كەرەســتەكانت لە 
شــێوەی بــەرز و ســتوونی بــن، تــا كەمتریــن جێگــە بگرێــت و 

بەرزترین دیكۆریشی هەبێت. 

75 ژمارە )1157(  2018/2/6

نگ
ورە
نگا
رە



ژمارە )1157(  762018/2/6

نگ
ورە
نگا
رە

لــە وڵاتانــی جیهــان، بیــر لــە 
جوگرافــی  پێگــەی  و  شــوێن 
بكرێتــە  تــا  دەكرێتــەوە 
وەك  گەشــتیاری،  پرۆژەیەكــی 
دەكەوێتــە  چێشــتخانەیەی  ئــەو 
لــە  )ئەنتۆكیــا(  شــارۆچكەی 
وڵاتــی  لــە  مادیلیــن  شــاری 
كۆلۆمبیــا، ئــەو گردە بــەردە بە 
ناوی )گواتاپێ( ناسراوە، بەپێی 
و  مێژوونووســان  لێكۆڵینــەوەی 
شــاره زایانی بــواری جیۆلۆجــی، 
لــە  زیاتــر  بەردینــە  ئــەو گــردە 
ملیۆن ســاڵە هەیــە و وەك خۆی 
ماوەتەوە. لە بەشــی دواوەی ئەو 
گــردە بــەردە، رێڕەوێــك دروســت 
ســەر  بتوانــن  خەڵــك  تــا  كــراوە 
ئــەو گــردە بكــەون، هەروەهــا لە 
بەشی سەرەوەی چێشتخانەیەكی 
كــراوە،  دروســت  گەشــتیاری 
خواردنێكــی  جــۆرە  هەمــوو 
لەوێــدا  ئیســپانی  و  كۆلۆمبــی 
ئــەو  بــەرزی  دەكرێــت.  بــەدی 
دەگاتــە )2135( مەتــر  بــەردە 
و پایەكانــی که  بــۆی دانراوە تا 
دەگەیتە سەرەوە )659( هەنگاو 

یان شەقاوی مرۆڤە.

چێشتخانەیەك 
لەسەر بەرزترین 
گردە بەردین

هیندســتانی،  )كالكتــا(ی  شــاری  دانیشــتووانی 
گرنگی زۆر بە مانگا دەدەن، تەنانەت هەندێكیان مانگا 
دەپەرســتن، رێكخراوێكی ئەو شــارەش بۆ زیاتر گرنگی 
پێدانیان، ســەیرترین پێشــبڕكێی وێنەگرتنیــان ئەنجامدا، 
لــە پێشــبڕكێیەكەدا هاتــووە، ئــەوەی جوانتریــن وێنــەی 
ســێلفی لەگەڵ مانگاكان بگرێت، لەلایەن رێكخراوەكەوە 
خەڵاتێكــی بەنرخــی بــۆ دانــراوە كــە )5000( دۆلارە. 
یەكێــك لــە ئەندامانی رێكخراوەكە باســی ئەو پرۆژەیەی 
كــردووە كــە: مەبەســت لــەو پێشــبڕكێیە داكۆكیكردنە لە 
گیانداران بە گشــتی و مانگا بەتایبەتی، هەموو شــار 
و وڵاتێــك دەتوانن پێشــبڕكێی لەم جــۆرە ئەنجام بدەن، تا 
گیانــداران بپارێــزن و لــە هێــرش و تونــدڕەوەی مــرۆڤ 
بــە دووریــان بخــەن، ئەوەی ســەیرە جگە لــە خەڵكی ئەو 
شارە لە تەواوی هیندستان و تەنانەت وڵاتانی جیهانیش 
وێنەی ســێلفی لەگەڵ مانگا بۆ ئەو رێكخراوە نێردراوە 

بە مەبەستی بەشداریكردن و بە دەستهێنانی خەڵات.

سێلفی لەگەڵ ئاژەڵان

لــە جیهانــدا ســەدان پــردی جۆراوجــۆر هەن، هەندێكیــان بە شــێوەیەكی هێندە ســەیری ئەندازەیی 
دروســتكراون كە بۆتە جێگەی ســەرنجی گەشــتیاران و خەڵكی جیهان، بەشــێكیان كۆن و بەشــێكیان 
تازەن، بیرۆكەی ئەندازیاری بۆ دروســتكردنی پردەكان بووەتە زانســتێكی ســەردەم، بە جۆرێك پردەكان 
وەك حــەوت ســەیر و ســەمەرەكانی جیهــان دەناســرێن، كوردســتانیش بێبــەش نابێــت لــەو جــۆرە پــردە 
سەرنجڕاكێشــانە، ئەوەتــا پــردی دەلال لــە زاخــۆ، یەكێكە لە ســەیرترین و كۆنتریــن پردەكانی جیهان، 
دەكەوێتە رۆژهەڵاتی ئەو شــارە و لەســەر رووباری )فیشــخابوور(، درێژی پردەكە )114( مەترە و 
پانیشــی )4.70( مەتــرە، بەرزیشــی دەگاتــە )15.5( مەتــر بەرزی لەســەر ئاســتی دەریــاوە. پردی 
)لۆجیــازۆی( دەكەوێتــە ناوچــەی بۆدۆنگی وڵاتی چین، بەرزییەكەی )20( مەتر لەســەر ئاســتی 
دەریــاوە دەبێــت و لــە شــێوەی بازنەیی دروســتكراوە. پردی )رووباری ســیدۆ(، یەكێكە لە ســەیرترین 
پردەكانــی جیهــان، كــە دەكەوێتــە ســەر دۆڵــی )هۆبەی( درێــژی پردەكــە دەگاتــە )1524( مەتر و 
بەرزیشــی )287( مەترە. پردی )پرۆســیو(ی لوولەیی دەكەوێتە وڵاتی سویســڕا، پردێكە بۆ هێڵی 
شــەمەندەفەڕ دروســت كــراوە و رێگەیەكــی ناوازەی بــواری ئەندازیارییە. درێژتریــن پردی جیهان بۆ 
شــەمەندەفەڕ بریتییــە لــە پــردی )چوارەم( كــە )2529( مەتــرە و رێگەی شــەمەندەفەڕە لە وڵاتی 
ئوسكەتلەندا. پردی )كۆنفیدڕاڵی( دەكەوێتە وڵاتی كەنەدا و نزیكەی )12( كیلۆمەترە، بە درێژترین 
پــردی رێــگا دادەنرێــت كــە هەردوو ناوچەی )شــازادە ئێــدوارد و نیو برۆنزویك( بەیەك دەبەســتێتەوە، 
دواهەمیــن پــرد بریتییــە لــە )ئینفینیتی(ی كۆنكرێتی ئاســنە و درێژییەكەی )272( مەتر دەبێت و 

دەكەوێتە سەر رووباری )تیس(.

سەیرترین پردەكانی جیهان

مەلەوانگــه كان شــوێنێكن بــۆ مەلەكــردن و كات 
بەســەر بردن و جار جارەش بۆ پێشــبڕكێی مەلەوانی، 
بێگومــان نەتبینیــوە مەلەوانگــە بــە ئاســمانەوە بێــت 
و یاخــود هەڵواســراو بێــت، كەچی ئــەوەش هاتەدی، 
ئەو مەلەوانگە هەڵواســراوە دەكەوێتە نێوان كۆمەڵێك 
شــوقە و باڵەخانەی باڵوێزخانەی ئەمریكا لە شــاری 
لەنــدەن، بیرۆكەكــە لەلایــەن كۆمپانیــای )ئەلیمــۆر 
مەلەوانگەیەكــی  كــە  داهێنــراوە،  مۆلریــان(  شــۆن 
روون و لــە نێــو شووشــەدا بێت و هەڵواســراویش بێت، 
ئــەوە بــوو بیرۆكەكــە ســەری گــرت و لــە نێــوان دوو 
باڵەخانەدا دروســت كرا، مەلەوانگە هەڵواســراوەكە بە 
درێــژی )25( مەتــر و بــەرزی )3( مەتــر و نیــو 
و قووڵــی ئاوەكــەش )3( مەتــرە، مەلەوانگەكــە لــە 
جــۆرە شووشــەیەك دروســتكراوە كــە بەرگــەی هێز و 
پاڵەپەســتۆی ئــاو دەگرێت تەنانەت تاقیكردنەوەشــی 
لەســەر كراوە كە دەتوانێت بەرگەی نزیكەی )400( 

تەن ئاو بگرێت.

مەلەوانگەیەكی
 هەڵواسراوی ناوازە

پەند و وتە
ئەمریكــی  پارێــزەری  دەیڤیــس،  جــۆن 
شــاری  لــە   )1787( ســاڵی  بیزنســمان،  و 
ســاڵی  لــە  و  لەدایكبــووە  ماسوســیتش 
ــارەی  ــردووە، دەرب ــی ك )1854( كۆچــی دوای
جیــاوازی و لێكچوویــن خەڵــك دەڵــێ: ئێــوە 
جیــاوازم  مــن  چونكــە  پێدەكەنــن،  مــن  بــە 
لەگــەڵ ئێــوە، بــەڵام مــن بــە ئێــوە پێدەكەنــم 

هاوبیــرن.  و  هاوشــێوە  هەمووتــان  كــە 

ئــەم كاریكاتێــرە بــاس لــە ســەیری خەڵــك 
هۆڵێكــی  لــە  خۆیــان  ئەوانــەی  دەكات، 
لاواز  تــا  دەكــەن  وەرزش  و  دەنێــن  وەرزشــی 
ناكەنــەوە،  دەرەوە  لــە  بیــر  كەچــی  بــن، 
لــە  دەتوانــن  وەرزشــە  ئــەو  هەمــان  چونكــە 
وه ک  بــدەن،  ئەنجــام  هۆڵەكــەش  دەرەوەی 

رۆیشــتن.  یــان  پاسیكلســواری 

كاریكاتێر

كاتێــك دەتەوێــت كارێك بكەیت، ســەرەتا جوان 
بیــری لــێ بكــەوە و مەهێڵــە كەســانی دیكــە 
ئەزیەتــت بــدەن، ئەگــەر زانیــت كەســێك لە دڵت 
گرانــە، چاكترە لێــی دوور بكەویتەوە، هەوڵدانت 
بۆ ســەركەوتن لــە كارەكانت ئەنجامێكی باشــی 

بۆت دەبێت.

جمك

رەنگــە لەبــەر ئــەو كێشــەیەی پێشــووت، بــۆ ماوەیــەك 
بێزاریــت پێــوە دیار بێت، بەڵام باشــترە بەهێز بیت، چونکه  
ئــەوەی رۆیشــت پێویســته  لــە بیــری بكەیت، ئــەو كارەی 
بــۆ ئــەو كەســە نزیكەت ئەنجامت دا، ســەركەوتوو بوو، لە 

بیركردنەوە و بڕیاردان لەسەرخۆ بە.

گا
كەســایەتیت جوانــە و رێگــە مــەدە كەســانی دیكــە 
كاریگــەری نه رێنییان لە ســه رت هه بێت، ئەو بیرۆكانەی 
هەتــە، خۆتــی پێــوە مانــدوو بكــە، ماوەیەكــه  هەســت بە 
دڵتەنگــی دەكەیــت، ئــەوەش كاتییــە، بــەڵام وریــا بــە لە 
ماوەیەكــی نزیكــدا كەســێك دەیەوێــت بێتــه  نــاو ژیانت و 

لێت نزیك ببێته وه .

كاوڕ 4/19 - 3/215/20 - 4/20

گوڵەگەنم5/21 - 6/20 شێر 8/22 - 7/239/22 - 8/23

بــەرەو  كارەكانــت  بەهێواشــی  خەریكــە 
چاكبوونــەوە دەڕوات، لــەو ماوەیــەی رابــردوو 
بــوون،  پــڕ گرفــت  هەنگاوەكانــت  زۆربــەی 
كــە  بیــت  نزیــك  كەســێك  لەگــەڵ  هەوڵبــدە 
جێگــەی متمانــەت بێــت، هەردەم دڵــت كراوە 
بێت به تایبه تی كاتێك كەسێكی تازە دەناسی.

ماوەیەكــە دوودڵــی لــە زۆربــەی كارەكانــت، 
هەنــدێ جــار وات لێدەكــەن كــە ســارد ببیتــەوە 
و هیــچ هەنگاوێــك نەهاوێــژی، بیركردنــەوەت 
لەگــەڵ  هەمیشــە  و  ژیرانەیــە  داهاتــووت  بــۆ 
كاری خــۆت بــە، ئەگەر ویســتت لە كەســێك بۆ 
هاوڕیه تی نزیك ببیتەوە، سەرەتا تاقی بکه ره وە.

ئــەو ئاواتــەی لە دڵتــە وازی لێ مەهێنە 
و هەمیشــە كاری بــۆ بكە، ئــەو رێگەیەی 
بڕیوتــە لێــی پەشــیمان مەبــه وە و هەمیشــە 
چــاوت لــە داهاتــوو بێــت، رابــردووت هیچ 
ســوودی نابێــت بۆ ئێســتات، كاتێــك بیر لە 
خۆت دەكەیتەوە، سەیری تواناكانیشت بكە.

قرژاڵ 7/22 - 6/21

چی دەربارەی مووی قژ دەزانیت !
جیهانــدا.  لــە  قــژە  رەنگــی  بەربڵاوتریــن  رەش  رەنگــی 
رەنگــی ســووریش تەنیــا بــە رێــژەی 01%بوونــی هەیــە لــە 
ــن جــۆری  ــدا، ئەمــەش دەگمەنتری کــۆی دانیشــتووانی جیهان
ــە نزیــك دووەمــەوە دێــت و رێــژەی ئــەو  قــژە. قــژی كاڵیــش ل
كەســانەی خاوەنــی قــژی كاڵــن تەنیــا لــە 02% ده بێــت لــە 
جیهانــدا. رۆژانــە 40 بــۆ 150 تاڵــی قژمــان هەڵدەوەرێــت. 
ــوون،  ــن پێكهات ــە كیراتی ــە شــێوەیەكی گشــتی ل ــژ و مــوو ب ق
هەمــان ئــەو پرۆتینەیــە لــە ئاژەڵەكانــدا كــە قــۆچ و شــاخ 
ــە ســەریان دروســتدەكات. قژێكــی  ــی كەلل و ئەندامــە رەقەكان
تەندروســت لــە كاتــی تەڕبوونــدا دەشــێ درێــژی تاڵەكانــی بــە 
رێــژەی لــە 30%زیــاد بــكات، ئەمــەش هــۆكاری ئەوەیــە كاتێــك 

قــژت وشــك دەبێتــەوە وا دەزانــی قــژت كــورت بۆتــەوە، 
خــۆ جوانكردنیــش كاتــی دەوێــت. بــە تێكــڕا ئافرەتــان 
مــاوەی 1 كاتژمێــر و 53 خولــەك بــەكار دەبــەن لــە 
ــە هەفتەیەكــدا،  ــان ل شــتن و وشــكردنەوەی پرچی
لــەو كاتــەی تەمەنــی ئافرەتێــك دەگاتــە 65 

ســاڵ مــاوەی 7 مانگــی بەســەر بــردووە لــە 
قژمــان  پرچــی.  وشــكردنەوەی  و  شــۆردن 

هەمیشــە لــە گەشــەكردندایە، ئەمــەش 
واتا گەشــەی قژ ناوەســتێ. تەمەنی 
بگاتــە 5  دەشــێ  درێژبــوو  قــژی 
ســاڵ، 90%ی تاڵەكانــی قژیشــمان 
لــە هەمــوو كاتێكــدا گەشــە دەكــەن، 
لــە كاتێكــدا لــە 10%ەكــەی تــری 
لــە  دەتوانــی  وەردەگــرن.  پشــوو 
بــارەی كەســێكەوە زانیــاری بزانیــت، 
بەهــۆی قژیــەوە ده کرێــت، زۆرجــار 

ــی  ــۆ زانین ــژ وەردەگــرن ب ــە ق پزیشــكە شــەرعییەكان ســوود ل
زانیــاری، چونكــە قــژ زانیــاری تێدایــە دەربــارەی ســووڕی 
ــی  ــە بوون ــی پزیشــكی، ل ــی دەرمان ــە بوون ــت، ل ــی لەش خوێن
كحــول و بوونــی ڤیتامینــەكان، قــژ و مــوو وەكــو پڕۆژەیەكــی 
كیمیــا وان، پێكهاتەكانیشــی بریتیــن لــە: %50 كاربــۆن، لــە 
%21 ئۆكســجین، %17 نایترۆجیــن، %06 هایدرۆجیــن، لــە 
ــرێ  ــۆ كــە ناتوان ــارەی ت %05 یــش گۆگــرد. تاكــە شــت دەرب
 - رەگەزەكــەت  لــە  بریتییــە  قژتــەوە،  بەهــۆی  بناســرێتەوە 
چونكــە پێكهاتــەی قــژی پیــاوان و ئافرەتــان لــە بونیــە و 

ــەك ده چــن. ــە ی ــەدا ل پێكهات

بۆ زانیاریت

ئوتۆمبێلی دار

یاریی وێنە
وێنەیــەدا چەنــد خانەیــەك هەیــە و  لــەم 
هەریەكــە دەرچەیەكــی هەیــە، هەوڵبــدە هێڵێــك 
بكێشــیت، كــە بــە نێــو هەمــوو دەرچەكانــدا 
هەمــوو  و  نەبێتــەوە  دووبــارەش  و  بــڕوات 

ببڕێــت.  خانەكانیــش 

نــــوكتــــە
هاوڕێكانــی  نــاو  لــە  كه ســێك 
دانیشــتووە و تەلەفــۆن بــۆ خێزانەكــەی 
دەكات و بــە تووڕه ییــەوە دەڵــێ: ژنەكــە 
تــا دەگەمــە مــاڵ، ئاوەكــە گــەرم بكــە 
و لــە بیــری نەكــەی! هاوڕێكانیشــی 
دەڵێــن: ئافەریــن پیــاو دەبــێ بــەم جــۆرە 
بێــت و ئەمــر بــكات، ئەویــش دەڵــێ: 
ئــەی چــۆن قــاپ شووشــتن بــە ئــاوی 

ــت! ســارد نابێ

هەندێك لە بیرۆكەكانت جێگەی ســوودمەندی 
تــۆ دەبــن، بــۆ ئــەو كاتــە پێویســتیت بە پشــووە، 
لەگــەڵ كەســی خۆشەویســتت نەرمتــر رەفتــار 
بكــە، هەوڵبــدە كاتەكانــت دیــاری بكەیــت و لــە 
خــۆت مەشــێوێنە، بڕیارەكانیشــت بــا دوای بیــر 

كردنەوەیەكی قووڵ بێت.

كەوانشایان دووپشك 10/22 - 9/2311/21 - 10/2312/21 - 11/22

وریــای هەنگاوەكانت بــە، چونكە ماوەیەكە 
هەڵــەی وا دەكەیت خۆشــت بڕوا ناكەیت، ئەو 
كاتەی پێویســتیت بە كەسێكە بە هێمنی تێی 
بگەیەنە و هاواری بۆ مەبە، لەگەڵ كەسانی 
خێزانه که ت رەفتارت نەرمتر بكە و ماوە ماوە 

پێكەوە دانیشن، كارەكانیشت دوا مەخە.

و  كارەكانــت جوانــە  و  رەفتــار  شــێوازی 
مەهێڵە لەم رێڕەوەی خۆی ده ربچێت، كاتێك 
هەنگاوێــك بــەرەو پێشــەوە دەنێیت، تووشــی 
گرفــت دەبیتەوە، ئەوەش شــتێكی ئاســاییە، 
ئــەو گرفتانــەی نێــوان خــۆت و كەســێکی 
نزیكت چارەســەر دەبن، بەڵام دەبێ هێمن و 

لەسەر خۆ بیت.

هــەر كێشــەیەكت هەبــێ، بــۆ ماوەیەكــی 
كاتییــە و دەڕوات، ئەگــەر لــەم رەفتارانەی 
خــۆت بــەردەوام بیــت، رەنگــە كێشــە بــۆ 
ژیانــی تایبەتیــت دروســت بكەیــت، هــەر 
كەسێك تۆی نەویست، تۆش ئەوت نەوێت. 

كارەكانی داهاتووت بەرەو باشتر دەچێت.

نەهەنگنەهەنگگۆزە 2/18 - 1/203/20 - 2/19

بیــر  زۆر  و  تەنگــە  دڵــت  دەكــەی  هەســت 
دەكەیتــەوە، كارەكانــت ســەر ناگــرن، واباشــترە 
دووبــارە بەرنامەیــان بــۆ دابنێــی و ئــەوەی لــە 
خەیاڵتــە بیكــە بــە راســتەقینە، ئــەو ماوەیەی 
داهاتــووت ســاتە وەختێكــی باش دەبێـــت بۆت، 

گەشبین بە بۆ ژیانی تایبەتیت.

پەلــە مەكــە لــە هەنگاوەكانــت، چونكــە 
هەندێكیــان پێویســتیان بــە كاتــە و تــۆش 
دەتــەوێ زوو بــۆت ببــن، ماوەیەكــە لەگەڵ 
كەســێكی نزیكت كێشەت هەیە، هەوڵبدە بە 
ئارامــی راســتییەكانی تــێ بەگەیەنیــت تا 
ئەویــش پەشــیمان ببێتەوە، بــۆ ژیانی خۆت 

ژیرانە بیر دەكەیتەوە.

12/22 - 1/19گیسك

جیاوازیی وێنە 
- لەم دوو وێنەیە چەند جیاوازییەك هەیە، بیاندۆزەوە ! 

و  مــس  و  تەنەكــە  لــە  ئۆتۆمبێلــەكان  هەمیشــە 
تــا  دەكرێــن،  دروســت  فایبــەر  كاربــۆن  و  ئەلەمنیــۆم 
هەبێــت،  كەمیــان  كێشــێكی  و  بەرگــری  بەهێزتریــن 
ــە  ــەم ماددان ــڕوای ب ــە ب ــە چینیی ــەو هاووڵاتیی كەچــی ئ
نییــە و بــۆ دروســتكردنی ئۆتۆمبێــل داری بەكارهێنــاوە. 
)لــۆ فۆلۆنــگ( دارتاشــێكی وڵاتــی چینــە و تەمەنــی 
)49( ســاڵە، پێیوایــە دار هاوشــێوەی ماددەكانــی دیكــەی 
ــت و  كەرەســتە دروســتكردن، بەرگــەی پاڵەپەســتۆ ده گرێ
توانایەكــی باشــی هەیــە، هەربۆیــە ئەویــش ئۆتۆمبێلێكــی 
ــك  ــگ خەری ــاوەی )3( مان ــردووە. م ــت ك ــە دار دروس ل

ئێســتا  دارەكــەی،  ئۆتۆمبێلــە  دروســتكردنی  لــە  بــووه  
كارەكــەی تــەواو بــووە، لــە شــێوەی ئوتۆمبێلــی )رۆلــز 
 )2.5( درێژییەكــەی  )1925(ە،  مۆدێــل  رۆیــس(ی 
مەتــر و پانیشــی )1( مەتــر و )30( ســەنتیمەتر درێــژە.

